
INFORME-PROPOSTA DE RESOLUCIÓN DEFINITIVA DE CONCESIÓN DE 
SUBVENCIÓNS DIRIXIDAS ÁS ASOCIACIÓNS VECIÑAIS DESTINADAS A APOIAR O 
FUNCIONAMENTO E A DINAMIZACIÓN DE ACTIVIDADES DE INTERESE SOCIAL, 
CÍVICO E CULTURAL PARA O EXERCICIO 2026 
 
O 10 de marzo de 2026 publicase no Boletín Oficial da Provincia nº 46 a convocatoria de 
subvencións do Excmo. Concello da Coruña para as asociacións veciñais da Coruña en 
materia de Participación Cidadá para apoiar o funcionamento e a dinamización de actividades 
de interese social, cívico e cultural con sede no termo municipal da Coruña para o ano 2026. 
 
Abriuse o prazo de presentación de solicitudes de 20 días hábiles contado a partir do día 
seguinte ao da publicación de extracto da convocatoria no Boletín Oficial da Provincia nº 46. 
 
Unha vez transcorrido o prazo de presentación de solicitudes, se toma en conta da recepción 
dun total de 9 solicitudes de subvención da liña 1, para o apoio ao mantemento das sedes 
sociais e un total de 19 solicitudes de subvención da liña 2, para o apoio a programas, 
proxectos e actividades. 
 
Así mesmo, no marco das solicitudes presentadas, inclúese unha petición de autorización 
para a contratación de persoa vinculada, que foi analizada consonte o previsto na normativa 
de subvencións. 
 
Das 9 solicitudes recibidas da líña 1, destinada ao apoio ao mantemento das sedes sociais, 
dúas non resultaron admitidas ao procedemento polos motivos que se indican a continuación: 
 

 Asociación de Veciños e Comerciantes da Falperra (G-70324595): procede 
declarar desistida a súa solicitude. Examinada a documentación presentada, 
constatouse que o orzamento incluía conceptos de gasto non subvencionables 
conforme ao disposto na Base 7.1.1 da convocatoria. Con data 22.05.2026 formulouse 
o correspondente requirimento de emenda, instando á entidade a adecuar o 
orzamento aos conceptos subvencionables previstos nas bases reguladoras. 
Transcorrido o prazo concedido sen que se procedese á emenda requirida, procede 
ter á entidade por desistida da súa solicitude. 

 
 Asociación de Veciños “Os Anxos” de San Cristóbal das Viñas (G15059835): de 

conformidade co disposto na Base 8.1 da convocatoria, procede declarar non admitida 
a solicitude presentada ao incumprir o requisito de carecer de local municipal en réxime 
de cesión ou noutras condicións de uso gratuíto. Esta circunstancia queda acreditada 
no informe emitido polo Servizo de Patrimonio Urbanístico con data 06.05.2026, polo 
que procede a súa exclusión do procedemento de valoración respecto da Liña 1. 

Feitas as comprobacións pertinentes pasan a fase de valoración 7 solicitudes de subvención 
da liña 1 para o apoio ao mantemento das sedes sociais das asociacións veciñais que 
carezcan de local municipal en réxime de cesión ou noutras condicións de uso gratuitas e a 
totalidade das solicitudes de subvención recibidas para a liña 2, destinadas a apoiar a 
realización de proxectos e actividades realizadas polas asociacións veciñais durante o ano 
2026. Toda elas foron presentadas en tempo e forma, conforme aos requisitos exisidos na 
base 8 da Convocatoria. 
 
O resto das solicitudes tanto de liña 1 como de liña 2, foron admitidas, por presentarse en 
tempo e forma, non obstante, o hipotético recoñecemento da obriga correspondente ao pago 
da subvención quedará condicionado á correcta xustificación das subvencións anteriormente 
outorgadas polo Concello da Coruña. 
 
O 18 de xuño de 2026 reúnese a Comisión de Valoración, nomeada mediante Resolución da 
concelleira responsable de Benestar Social, Participación e Igualdade – 
RES/AYT/10806/2026 – para, segundo se contempla na base 13 da Convocatoria, realizar a 
valoración das solicitudes presentadas. 
 
O procedemento de concesión de subvencións en réxime de concorrencia competitiva se 
regula nos artigos 22 a 27 da Lei 38/2003, Xeral de Subvencións. Con base nesta regulación, 
o artigo 26 da ordenanza municipal de bases reguladoras xerais para concesión de 
subvencións polo Concello da Coruña e os seus organismos públicos (BOP nº 157 do 
16.08.2024) e a Base 14 da Convocatoria, dispoñen que a Comisión de Valoración das 
solicitudes debe emitir informe tendo en conta os criterios establecidos na base 13 da 
Convocatoria: 
 
13.1. Criterios de valoración referidos á liña 1: gastos de funcionamento. Puntuación: Ata 30 puntos. 

 
13.1.1 Criterios referidos á entidade. Puntuación: Ata 30 puntos 
 

a) Experiencia e capacidade de xestión: ata 12 puntos 
 
Valorarase o grao de actividade realizada pola entidade durante o ano anterior a esta convocatoria, 
tendo en conta o volume de actividades executadas e o seu grao de interese e repercusión social, en 
atención aos seguintes criterios: 
 
-Número de actividades organizadas pola entidade durante o ano anterior, fai falta especificar: 
denominación da actividade, datas de execución e espazo/ s de realización. 
 
Puntuarase con 0,2 puntos cada actividade, ata un máximo de 6 puntos. 
 
-Número de actividades organizadas pola entidade durante o ano anterior que tivese como obxectivo 
a apertura de espazos de participación directa da cidadanía ou o apoio a programas e instrumentos de 
participación; o fomento da igualdade entre mulleres e homes e/ou a promoción do voluntariado nas 
entidades veciñais. Igualmente, será necesario especificar a denominación da actividade, datas de 
execución e espazo/ s de realización. 
Puntuarase con 0,5 puntos cada actividade, ata un máximo de 4 puntos. 
 
-Presentación dunha memoria complementaria que corresponda o ano anterior ao desta convocatoria 
onde se inclúan os obxectivos, descrición das actividades, recursos, resultados alcanzados, avaliación, 
etc. 

En función da calidade e detalle da memoria, puntuarase ata un máximo de 2 puntos. 
 

b) Contribución á  vida asociativa da cidade: ata 8 puntos 
 
Valorarase o número de persoas participantes prográmasnos e actividades da entidade durante o 
período comprendido entre o 1 de xaneiro e o 31 de decembro do ano anterior á convocatoria. A 
asociación con maior número de persoas beneficiarias directas obterá 8 puntos e as demais valoraranse 
de maneira proporcional empregando a seguinte fórmula: 
 
Pi= 8 x ( núm. de persoas participantes para valorar / maior  núm. de persoas participantes) 
Sendo:  Pi: puntuación conseguida pola entidade obxecto de avaliación 
 

c) Número de persoas asociadas da entidade: ata 8 puntos 
 
A federación ou asociación que teña maior número de persoas asociadas obterá 8 puntos e para as 
demais entidades, utilizarase a seguinte fórmula: 
 
Pi= 8 x ( núm. de persoas asociadas da entidade obxecto de valoración/número de persoas asociadas 
da entidade con maior número de socios). 
 
Sendo:  Pi: puntuación alcanzada pola entidade obxecto de avaliación. 
 

d) Representación equilibrada de mulleres e homes na composición da xunta directiva: ata 2 
puntos. 

 
Valorarase con 2 puntos a composición da xunta directiva en que ningún sexo sexa inferior ao 40% e 
no caso de desequilibrio: 0 puntos. 
 
13.2 Criterios referidos á liña 2: programas, proxectos ou actividades. 
 
13.2.1 Criterios referidos á actividade ou proxecto. Puntuación: Ata 50 puntos 
  

a) Contido da proposta do programa, proxecto o actividade: ata 12 puntos 
 
Valorarase o grao de interese e a repercusión social para a poboación do territorio en relación á 
proposta do programa, proxecto ou actividade. Ademais valorarase se o proxecto describe 
detalladamente as medidas que se vaian a implementar para a transversalidade de xénero. Estas 
medidas serán concretas, reais e eficaces e estarán dirixidas a corrixir as desigualdades de xénero e 
promoverán a igualdade de mulleres e homes no ámbito do proxecto. 
 

b) Calidade da presentación e exposición da proposta: ata 10 puntos 
 
Valorarase a concreción na exposición e a  achega da memoria complementaria que amplíe 
información sobre os obxectivos, desenvolvemento, execución, recursos, cronograma, metodoloxía,  
comunicación  inclusiva e linguaxe non sexista, avaliación, etc. 
  

c) Carácter innovador da proposta, considerada de forma global ou a través da introdución de 
aspectos innovadores nas actividades realizadas: ata 8 puntos. 

d) Programas que impliquen a apertura de procesos participativos, consultas ou mecanismos 
de participación colectiva sobre a realidade do barrio: ata 6 puntos. 

 
e) Propostas conxuntas e de colaboración: ata 5 puntos. 

 
Valoraranse os proxectos que se desenvolvan no conxunto con outras entidades e organizacións na súa 
totalidade ou nalgún aspecto puntual así como as accións e actividades executadas por varias 
asociacións veciñais traballando na rede. 
 

f) Emprego de ferramentas para o fomento da participación de colectivos menos atendidos 
ou con dificultades nas actividades que se propoñan: ata 5 puntos. 

 
g) Número de persoas beneficiarias directas do proxecto ou actividade: ata 4 puntos. 

 
A federación ou asociación que non indique número de persoas beneficiarias obterán 0 puntos. Con 
todo, a entidade con maior número de persoas beneficiarias directas (ata un máximo de 500) da 
actividade obxecto de valoración obterá 4 puntos e para as demais entidades,  aplicarase a seguinte 
fórmula: 
Pi= 4 x (número de persoas beneficiarias directas da actividade da entidade obxecto de valoración / 
500 ou ben un  núm. de persoas beneficiarias directas da actividade con maior número de persoas) 
Sendo   Pi: puntuación conseguida pola entidade obxecto de avaliación 
 
 
13.2.2. Criterios referidos á entidade: Puntuación: Ata 5 puntos 
 

a) Número de persoas asociadas da entidade: ata 3 puntos 
 
A federación ou asociación que teña maior número de persoas asociadas obterá 3 puntos e para as 
demais entidades aplicarase a seguinte fórmula: 
 
Pi= 3 x (núm. de persoas asociadas da entidade obxecto de valoración/número de persoas asociadas 
da entidade con maior número de socios). 
 
Sendo  Pi: puntuación alcanzada pola entidade obxecto de avaliación. 
 

b) Representación equilibrada de mulleres e homes na composición da xunta Directiva: ata 2 
puntos. 

 
Valorarase con 2 puntos a composición da xunta Directiva en que ningún sexo sexa inferior ao 40% e 
no caso de desequilibrio: 0 puntos. 
 
Aplicados os criterios anteriormente indicados ás solicitudes admitidas e examinada a 
documentación achegada polas entidades participantes, a Comisión de Valoración procedeu 
á asignación das correspondentes puntuacións e á determinación das contías propostas, 
formulándose a correspondente proposta de resolución provisional. 

En cumprimento do disposto no artigo 24.4 da Lei 38/2003, do 17 de novembro, Xeral de 
Subvencións, con data 22 de xuño de 2026 formulouse a proposta de resolución provisional 
(documento 2381AI01D9), que foi publicada na páxina web municipal e no Taboleiro de 

Edictos, concedéndose ás entidades interesadas un prazo de dez días hábiles para formular 
alegacións. 

Así mesmo, de conformidade co disposto no artigo 27 da Ordenanza municipal de bases 
reguladoras xerais para a concesión de subvencións polo Concello da Coruña e os seus 
organismos públicos e na Base 14 da convocatoria, respecto das solicitudes correspondentes 
á Liña 2, concedeuse ás entidades beneficiarias propostas un prazo de cinco días hábiles 
para presentar, de ser o caso, a reformulación dos proxectos e actividades obxecto de 
subvención. 

O 24 de setembro de 2026 reuniuse novamente a Comisión de Valoración co obxecto de 
examinar as alegacións presentadas contra a proposta de resolución provisional e as 
solicitudes de reformulación correspondentes á Liña 2. 

Dentro do prazo concedido para o trámite de audiencia presentaron escritos a Asociación 
Veciñal A Barcarola de Catro Camiños (G15367253), a Federación de Asociacións Veciñais 
da Coruña e Área Metropolitana (G15219165), a Asociación Veciñal Peruleiro-Mariñeiros 
(G15212418) e a Asociación Veciñal Os Anxos de San Cristóbal das Viñas (G15059835). 

Unha vez analizadas as alegacións formuladas pola Asociación Veciñal A Barcarola de Catro 
Camiños, a Comisión acordou a súa desestimación ao non apreciarse unha aplicación 
incorrecta dos criterios de valoración establecidos na Base 13 da convocatoria. As aclaracións 
incorporadas ao escrito foron examinadas, sen que se considerase procedente modificar a 
valoración inicialmente outorgada ao proxecto. Non obstante, facilitaráselle á entidade a 
desagregación das puntuacións solicitada no escrito de alegacións. 

Respecto do escrito presentado pola Federación de Asociacións Veciñais da Coruña e Área 
Metropolitana, a Comisión constatou que a entidade non ten a condición de solicitante nin 
ostenta a condición de interesada no procedemento, ao non concorrer como potencial 
beneficiaria nin acreditar a representación de entidades participantes na convocatoria. En 
consecuencia, as manifestacións formuladas non teñen a consideración de alegacións tal e 
como prevé a Base 14.1 da convocatoria. Sen prexuízo do anterior, o escrito foi incorporado 
ao expediente e as cuestións expostas en relación coa transparencia do procedemento e coa 
posible revisión das bases reguladoras poderán ser tidas en conta, de ser o caso, nos 
procedementos que correspondan. 

Así mesmo, faise constar que a valoración das solicitudes foi realizada pola Comisión de 
Valoración de conformidade cos criterios obxectivos establecidos na Base 13 da convocatoria, 
aplicados de maneira uniforme a todas as entidades participantes, e que a proposta de 
resolución se atopa debidamente motivada nos termos establecidos pola normativa de 
aplicación e polas bases reguladoras. 

En relación coas alegacións presentadas pola Asociación Veciñal Peruleiro-Mariñeiros, a 
Comisión acordou igualmente a súa desestimación. Os aspectos relativos á antigüidade da 
entidade e á composición da xunta directiva xa foran valorados coa puntuación máxima 
prevista nas bases reguladoras. Polo que respecta ao número de persoas asociadas, a 
valoración realizouse de acordo cos datos consignados pola propia entidade na solicitude 
presentada. Así mesmo, as referencias á implicación no barrio e na cidade, ao perfil das 
persoas beneficiarias e ás ferramentas de difusión non quedaban suficientemente acreditadas 
na documentación achegada para xustificar unha valoración superior. Non apreciándose erro 
material nin unha incorrecta aplicación dos criterios de valoración, mantense a puntuación 
inicialmente asignada ao proxecto. 

Polo que se refire ás alegacións presentadas pola Asociación Veciñal Os Anxos de San 
Cristóbal das Viñas, procede distinguir entre as formuladas respecto da liña 1 e as referidas 
á liña 2. 

En canto ás alegacións relativas á inadmisión da solicitude presentada á liña 1, acórdase a 
súa desestimación, por non desvirtuar o feito determinante da inadmisión. 

Consta acreditado no expediente, mediante informe emitido polo Servizo de Patrimonio 
Urbanístico con data 06.05.2026, que o inmoble utilizado pola entidade figura incorporado ao 
Inventario Municipal de Bens Inmobles Urbanos como inmoble municipal de dominio público 
afecto a servizo público. 

En consecuencia, debe entenderse que a entidade dispón dun local municipal en condicións 
de uso gratuítas para o desenvolvemento da súa actividade, polo que incumpre o requisito 
establecido na base 8.1 da convocatoria, procedendo á desestimación das alegacións 
formuladas e a confirmación da non admisión da solicitude correspondente á liña 1. 

En relación coa liña 2, a Comisión acordou estimar unicamente a alegación relativa á 
denominación do proxecto, procedéndose á substitución da referencia «Halloween, Nadal e 
manualidades» pola denominación correcta «Martinete Vivo», sen que esta rectificación teña 
incidencia na valoración obtida nin na contía da subvención proposta. 

Respecto do resto das alegacións formuladas pola entidade en relación coa puntuación da 
liña 2, acordouse a súa desestimación. Tanto a antigüidade da asociación como a 
composición da xunta directiva xa foran valoradas coa máxima puntuación prevista para os 
correspondentes criterios. A puntuación relativa ao número de persoas asociadas realizouse 
atendendo á información consignada pola propia entidade na solicitude presentada. Pola súa 
banda, as puntuacións referidas ás ferramentas de difusión e ao perfil das persoas 
beneficiarias directas foron outorgadas en función da información contida na memoria e na 
documentación achegadas. 

En canto á valoración da implicación no barrio e na cidade, a memoria presentada non 
incorporaba referencias a actividades desenvolvidas en colaboración con outras entidades nin 
elementos suficientes para valorar a organización de eventos abertos cunha ampla 
participación veciñal nos termos previstos na Base 13 da convocatoria. Así mesmo, a 
actividade inicialmente identificada como «Halloween» foi valorada conforme á descrición 
recollida na memoria e no orzamento presentados, sen que se apreciase erro na aplicación 
dos criterios de valoración establecidos na convocatoria. En consecuencia, mantense a 
puntuación inicialmente outorgada ao proxecto e a contía da subvención proposta. 

Á vista do anterior, a Comisión de Valoración acordou manter as puntuacións e contías 
recollidas na proposta de resolución provisional, coa única modificación derivada da 
corrección da denominación do proxecto presentado pola Asociación Veciñal Os Anxos de 
San Cristóbal das Viñas. 

Por outra banda, dentro do prazo concedido para a reformulación das solicitudes 
correspondentes á Liña 2, un total de 12 entidades presentaron a correspondente 
reformulación, acordándose a aceptación da totalidade delas por resultar conformes co 
obxecto, finalidade e condicións establecidas na convocatoria. 

Á vista do exposto e da acta da comisión de valoración de data 24 de setembro de 2026, que 
figura no expediente de referencia como motivación desta proposta (238/2026/48) e de 

conformidade co establecido nas Bases 14.3 e 14.4, a xefa de departamento de Participación 
e Xuventude, instrutora do procedemento, formula a seguinte 

PROPOSTA DE RESOLUCIÓN DEFINITIVA 
 
PRIMEIRO. Aceptar as reformulacións presentadas, aceptando asemade os novos 
orzamentos e importes solicitados, que serán os tidos en conta a efectos da xustificación, 
polas seguintes asociacións beneficiarias: 
 
 

ASOCIACIÓN  NIF PROXECTO  DÉFICIT 
INICIAL  

SUBVENCIÓN 
PROVISIONAL 

DÉFICIT 
REFORMULADO 

ASOCIACIÓN DE 
VECIÑOS 
PALAVEA, OS 
NOSOS LARES 

G15040918 

PROGRAMACIÓN 
DE 
DINAMIZACIÓN 
VECIÑAL 2026 

7.042,90 € 2.636,00 € 2.636,00 € 

ASOCIACIÓN DE 
VECIÑOS CIDADE 
VELLA MARIA 
PITA 

G15311582 

LETRAS 
GALEGAS, 
MAGOSTO E 
CHARLAS   

 5.245,00 € 2.345,00 € 2.345,00 € 

ASOCIACIÓN DE 
VECIÑOS/AS DE 
XUXAN 

G22487193 
ACTIVIDADES DE 
DINAMIZACIÓN 
2026 

4.885,00 € 2.899,00 € 2.899,00 € 

ASOCIACIÓN DE 
VECIÑOS 
PERULEIRO-
MARIÑEIROS 

G15212418 
ACTIVIDADES 
FORMATIVAS E 
CREATIVAS 

2.300,00 € 650,00 € 650,00 € 

ASOCIACION 
VECIÑOS E 
COMERCIANTES 
DA FALPERRA 

G70324595 
TALLER DE 
PINTURA.GURUG
Ú CREATIVO 

1.800,00 € 600,00 € 600,00 € 

ASOCIACIÓN DE 
VECIÑOS OS 
MALLOS-
PLATAFORMA 

G75528067 

FESTA DAS 
LETRAS 
GALEGAS: 
VIVINDO O 
BARRIO 

4.395,50 € 1.743,00 € 1.743,00 € 

ASOCIACIÓN DE 
VECIÑOS 
FRANCISCO 
RODRIGUEZ 
OTERO 

G15147127 
DINAMIZACIÓN 
DO NOSO 
BARRIO 2026 

4.000,00 € 2.356,00 € 2.356,00 € 

ASOCIACIÓN 
VECIÑAL A 
BARCAROLA DE 
CATRO CAMIÑOS 

G15367253 

TALLERES 
FORMATIVOS E 
FESTIVAL DE FIN 
DE CURSO 

9.300,00 € 
 

2.004,00 €  
 

 
2.004,00 €  

 

ASOCIACIÓN DE 
VECIÑOS 
MESOIRO, VIO, 
XUNQUEIRAS 

G15769292 ACTIVIDADES 
ANO 2026 1.430,00 € 1.000,00 € 1.000,00 € 

ASOCIACIÓN DE 
VECIÑOS OS 
ANXOS SAN 
CRISTOBAL DAS 
VIÑAS 

G15059835 MARTINETE VIVO 2.574,00 € 857,00 € 857,00 € 

ASOCIACIÓN  NIF PROXECTO  DÉFICIT 
INICIAL  

SUBVENCIÓN 
PROVISIONAL 

DÉFICIT 
REFORMULADO 

ASOCIACIÓN DE 
VECIÑOS DO 
VENTORRILLO 

G15149396 
ACTIVIDADES 
DINAMIZACIÓN 
2026 

5.200 € 2.512,00 € 2.512,00 € 

ASOCIACIÓN DE 
VECIÑOS 
CASTRILLÓN, 
URBANIZACIÓN 
SOTO, IAR 

G15072242 

PROGRAMAS 
COMUNITARIOS E 
PARTICIPATIVOS 
NO BARRIO DO 
CASTRILLÓN 

4068,00 € 2.376,00 € 2.376,00 € 

 
 
SEGUNDO. Autorizar ás seguintes entidades á execución parcial das actividades 
subvencionadas coas persoas que a continuación se indican: 
 

ENTIDADE NIF LIÑA ACTIVIDADE PERSOA 
VINCULADA 

IMPORTE DA 
AUTORIZACIÓN E 

DESCRICIÓN 
ASOCIACION 
VECIÑAL 
AGRA 

G15142052 2 DiverS.O.S na 
Agra 

Noa Seixo 
Piñeiro 

1.300 € - nómina e 
Seguridade Social 

 
TERCEIRO. Desestimar as alegacións presentadas pola Asociación Veciñal A Barcarola de 
Catro Camiños (G15367253) e pola Asociación Veciñal Peruleiro-Mariñeiros (G15212418), 
polos motivos expostos na parte expositiva da presente proposta. Así mesmo, tomar razón do 
escrito presentado pola Federación de Asociacións Veciñais da Coruña e Área Metropolitana 
(G15219165), que non ten a consideración de alegación ao non ostentar dita entidade a 
condición de interesada no presente procedemento. 
 
CUARTO. Estimar parcialmente as alegacións formuladas pola Asociación Veciñal Os Anxos 
de San Cristóbal das Viñas (G15059835), exclusivamente no relativo á corrección da 
denominación do proxecto subvencionado, substituíndo a referencia «Halloween, Nadal e 
manualidades» pola denominación correcta «Martinete Vivo», manténdose inalteradas a 
puntuación obtida e a contía da subvención proposta. 
 
QUINTO. Declarar desistida a solicitude presentada pola Asociación de Veciños e 
Comerciantes da Falperra (G-70324595), correspondente á Liña 1, por non atender en prazo 
o requirimento de emenda efectuado, nos termos expostos na parte expositiva desta proposta. 
 
SEXTO. Declarar non admitida a solicitude presentada pola Asociación Veciñal Os Anxos de 
San Cristóbal das Viñas (G15059835) correspondente á Liña 1, ao incumprir o requisito 
previsto na Base 8.1 da convocatoria relativo á dispoñibilidade de local municipal en réxime 
de cesión ou noutras condicións de uso gratuíto. 
 
SEPTIMO. Conceder as subvencións correspondentes á convocatoria do exercicio 2026 a 
Asociacións Veciñais da Coruña destinadas a apoiar o funcionamento e a dinamización de 
actividades, por un importe global de SESENTA MIL EUROS (60.000,00 €) ás entidades 
solicitantes, e polos importes que a continuación se relacionan, con cargo á aplicación 
51.924.489.00 do orzamento municipal en vigor aprobado (BOP nº20 do 30.01.2026), de 
conformidade co informe de avaliación de solicitudes emitido pola comisión de valoración 
constituída a tal fin. 

 
RELACIÓN DE SOLICITANTES E IMPORTE DA SUBVENCIÓN CONCEDIDA: 

LIÑA 1. GASTOS DE FUNCIONAMENTO. 
 

ASOCIACIÓN  NIF Puntos  Subvención 
concedida 

ASOCIACION VECIÑAL AGRA G15142052 21,4 3.425,00 € 

ASOCIACIÓN DE VECIÑOS OZA 
DE LA GAITEIRA LOS CASTROS G15037708 12,6 6.718,24 € 

ASOCIACIÓN DE VECIÑOS 
CASTRILLON URBANIZACION 
SOTO IAR  

G15072242 18,4 4.438,00 € 

ASOCIACION DE VECIÑOS E 
COMERCIANTES S. FAMILIA G15638034 4,2 284,00 € 

ASOCIACIÓN DE VECIÑOS 
ATOCHAS MONTE ALTO TORRE 
HERCULES 

G15038243 17,5 1.609,00 € 

ASOCIACIÓN VECIÑAL E 
EMPRESARIAL  MONTE 
MARTELO 

G13960356 8,8 3.916,00 € 

ASOCIACIÓN DE VECIÑOS DA 
PLAZA DO COMERCIO G02688505 7,3 3.258,00 € 

TOTAL  90,1 23.648,24 € 

 
 
LIÑA 2: APOIO A PROGRAMAS, PROXECTOS OU ACTIVIDADES. 
 

ASOCIACIÓN NIF Proxecto Puntos Subvención 
concedida 

ASOCIACIÓN DE 
VECIÑOS DO 
VENTORRILLO 

G15149396 
Proxectos de 
dinamización 
veciñal 2026 

48,1 2.512,00 € 

ASOCIACIÓN DE 
VECIÑOS 
XUNQUEIRAS 
MESOIRO VÍO  

G15769292 Actividades 2026 19,1 1.000,00 € 

ASOCIACIÓN DE 
VECIÑOS 
PERULEIRO-
MARIÑEIROS 

G15212418 
Actividades 
formativas e 

creativas 
12,4 650,00 € 

ASOCIACIÓN 
VECIÑAL OS 
MALLOS 
PLATAFORMA 

G75528067 Actividades 2026 33,4 1.743,00 € 

ASOCIACIÓN 
VECIÑAL A 
BARCAROLA DE 
CATRO CAMIÑOS  

G15367253 

Talleres 
formativos, 

actividades e 
festival de fin de 

curso 

38,4 2.004,00 € 

ASOCIACIÓN NIF Proxecto Puntos Subvención 
concedida 

ASOCIACIÓN 
VECIÑAL AGRA 
DO ORZÁN 
"AGRA" 

G15142052 

DiverS.O.S. na 
Agra, Agra no 

Ágora e Facendo 
barrio 

67,4 3.518,00 € 

ASOCIACIÓN DE 
VECIÑOS 
LOUREIRO SAN 
PEDRO DE VISMA 

G15374804 Programación 
2026 27,1 1.414,00 € 

ASOCIACIÓN DE 
VECIÑOS/AS DE 
XUXAN 

G22487193 Actividades 2026 55,5 2.899,00 € 

ASOCIACIÓN DE 
VECIÑOS 
MONELOS FONTE 
DAS PAXARELAS 

G15073216 Programación 
2026 31,7 1.654,00 € 

ASOCIACIÓN DE 
VECIÑOS E 
COMERCIANTES 
DA FALPERRA 

G70324595 Gurugú creativo 12,5 650,00 € 

ASOCIACIÓN DE 
VECIÑOS 
CASTRILLÓN 
URBANIZACIÓN 
"SOTO IAR" 

G15072242 

Programas 
Comunitarios e 

Participativos no 
barrio do 
Castrillón-

Urbanización Soto 

45,5 2.376,00 € 

ASOCIACIÓN DE 
VECIÑOS 
FRANCISCO 
RODRÍGUEZ 
OTERO 

G15147127 Dinamización do 
noso barrio 2026 45,1 2.356,00 € 

ASOCIACIÓN DE 
VECIÑOS OS 
ANXOS SAN 
CRISTOBAL DAS 
VIÑAS 

G15059835 Martinete vivo 16,4 857,00 € 

AGRUPACIÓN 
CORUÑESA DE 
ASOCIACIÓNS 
VECIÑAIS 

G75315168 Actividades 2026 32,0 1.671,00 € 

ASOCIACIÓN DE 
VECIÑOS DA 
CIDADE VELLA 
MARIA PITA 

G15311582 

Día das Letras 
Galegas, magosto 

e Samaín e 
charlas veciñais 

44,9 2.345,00 € 

ASOCIACIÓN 
VECIÑAL 
CULTURAL E 
DEPORTIVA DOS 
ROSALES 

G15939978 

Actividades 
sociais e 

celebracións 
populares 

36,5 1.905,00 € 

ASOCIACIÓN NIF Proxecto Puntos Subvención 
concedida 

ASOCIACIÓN 
VECIÑAL E 
EMPRESARIAL, 
MONTE MARTELO 

G13960356 

Samaín, Nadal, 
idiomas, fútbol, 

cerámica, 
memoria e 
ximnasia 

27,8 1.450,00 € 

ASOCIACION DE 
VECIÑOS DA 
PLAZA DO 
COMERCIO 

G02688505 Samaín, Nadal e 
proxecto Móvete 25,9 1.353,00 € 

ASOCIACIÓN DE 
VECIÑOS OS 
NOSOS LARES DE 
PALAVEA 

G15040918 

Programación 
2026, 

dinamización 
veciñal 

50,5 2.636,00 € 

   670,2 34.993,00 € 

 
 
Esta concesión ás entidades quedará condicionada a comprobación, no momento da 
concesión, do cumprimento das súas obrigas tributarias e coa Seguridade Social, do reintegro 
de subvencións e doutras obrigas, de conformidade co previsto no artigo 34 da ordenanza 
municipal de bases reguladoras xerais para concesión de subvencións polo Concello da 
Coruña e os seus organismos público. 
 
OITAVO. Publicar a presente proposta de resolución definitiva no taboleiro de anuncios e 
edictos da sede electrónica e na páxina web do Servizo de Participación Cidadá do Concello 
da Coruña, a fin de que as beneficiarias, de acordo coa Base 14.4, comuniquen no prazo de 
10 días naturais a súa aceptación ou renuncia á subvención concedida. Transcorrido ese 
prazo sen producirse a aceptación expresa a subvención entenderase tacitamente 
aceptada. Segundo a Base 20.2 o pagamento anticipado tramitarase de oficio polo 
órgano instrutor. A proposta de resolución provisional e definitiva non crean dereito algún a 
favor da beneficiaria proposta fronte á Administración, mentres non se lle notifique a 
resolución da concesión. 
 
 
NOVENO. Condicionar o recoñecemento da obrigación correspondente ao pago da 
subvención das dúas liñas á xustificación conforme das subvencións nominativas ou en 
concorrencia competitiva outorgadas polo Concello da Coruña en exercicios anteriores. Unha 
vez pechada conforme a xustificación, poderá continuarse coa tramitación do pago. 
 
 
A Coruña, na data da sinatura electrónica. 
 
 
A xefa de departamento de Participación e Xuventude 

